
ᑐᓴᒐᒃᓴᖅ 

ᖃᒪᓂᑦᑐᐊᕐᒥ ᒪᓕᒐᓕᐅᖅᑎᒃᑯᑦ ᑲᑎᒪᕐᔪᐊᕈᒫᖅᑐᑦ 

ᐃᖃᓗᐃᑦ, ᓄᓇᕗᑦ (ᒪᔾᔨ 12, 2003) - ᓄᓇᕗᑦ ᒪᓕᒐᓕᐅᖅᑎᖏᑦ ᓂᕈᐊᕐᓯᓚᐅᖅᑐᑦ ᖃᒪᓂᑦᑐᐊᕐᒥᐅᑦ 
ᓄᓇᓕᖓᓐᓂᒃ ᐅᐱᖔᒃᑯᑦ ᑲᑎᒪᕐᔪᐊᕐᕕᐅᖁᓪᓗᒍ ᒪᓕᒐᓕᐅᖅᑎᓄᑦ. 

ᒋᓕᓐ ᒪᒃᓚᐃᓐ, ᒪᓕᒐᓕᐅᖅᑎᐅᔪᖅ ᖃᒪᓂᑦᑐᐊᕐᒧᑦ, ᐅᐱᒍᓱᒍᑎᖃᓚᐅᖅᑐᖅ ᐃᓱᒪᓕᐅᕈᑕᐅᔪᒥᒃ ᒪᓕᒐᓕᐅᖅᑎᒃᑯᑦ 
ᓄᓇᖓᓐᓂ ᑲᑎᒪᕐᔪᐊᕐᓂᐊᖅᑎᓪᓗᒋᑦ ᐃᒪᓐᓇ ᐅᖃᓚᐅᖅᑐᖅ "ᖁᕕᐊᓱᒃᑐᖓ ᓂᕈᐊᖅᑕᐅᓯᒪᕕᓐᓃᑦᑐᑦ 
ᑐᓐᖓᓱᒃᑎᑦᑎᔪᓐᓇᕐᓂᐊᕐᒪᑕ ᒪᓕᒐᓕᐅᖅᑎᒃᑯᑦ ᑭᕙᓪᓕᕐᒧᑦ ᑲᑎᒪᕐᔪᐊᕆᐊᒃᑲᓐᓂᓕᖅᐸᑕ. ᖃᐅᔨᒪᔪᖓ ᓄᓇᓕᖁᑎᕗᑦ 
ᓂᕆᐅᑦᑎᐊᓕᕐᒪᑕ ᓇᖕᒥᓂᖅ ᑕᑯᓛᕐᓂᕐᒥᖕᓂᒃ ᓄᓇᕗᒥ ᒪᓕᒐᓕᐅᖅᑎᐅᔪᓂᒃ ᑲᑎᒪᕐᔪᐊᖅᑎᓪᓗᒋᑦ. 

ᒪᓕᒐᓕᐅᖅᑎᒃᑯᑦ ᑲᑎᒪᕐᔪᐊᓚᐅᕐᓯᒪᕗᑦ ᑲᖏᖅᖠᓂᕐᒥ ᕖᕝᕗᐊᕆ 2000-ᖑᑎᓪᓗᒍ, ᐃᖃᓗᒃᑑᑦᑎᐊᕐᒦᓪᖢᑎᒃ ᒪᐃ 
2001-ᖑᑎᓪᓗᒍ, ᐊᒻᒪᓗ ᐸᖕᓂᖅᑑᕐᒥ ᑲᑎᒪᕐᔪᐊᖅᖢᑎᒃ ᐊᒃᑐᕙ 2002-ᖑᑎᓪᓗᒍ. ᐅᓪᓗᖏᑦ ᖃᒪᓂᑦᑐᐊᕐᒥ 
ᑲᑎᒪᕐᔪᐊᕐᓂᐅᓛᖅᑐᑦ ᓴᖅᑭᑕᐅᓂᐊᖅᑐᑦ ᐊᑯᓂᐅᖏᑦᑐᖅ. 

